
Inatsisartuni ilaasortaq 

Hans Enoksen 

/maani 

  

2013-imut aningaasanut inatsisissatut siunnersuummi ineqarnermut 

aningaasaliissutissat pillugit § 37 naapertorlugu apeqqummut 2012-248-imut 

akissuteqaat 

 

Asasara Hans Enoksen, 

 

Aallarniutigalugu apeqqutit saqqummiussatit pillugit qutsavigerusuppakkit, taakkuli 

tamakkiisumik akissuteqarfigineqarsinnaanngillat, 2013-imut aningaasanut inatsisissatut 

siunnersuut pillugu isumaqatiginninniarnerpiaat suli ingerlammata. Apeqqutitit siulliullugit 

issuassavakka, maannakkorpiaq pissutsit tunngavigalugit akissutigisinnaasannik 

malitseqartillugit. 

 

1. Upernavimmi, Qaanaami, Kangaatsiami, Qeqertarsuarmi, Uummannami, 

Tasiilami, Ittoqqortoormiuni, Maniitsumi, Narsami,  Paamiuni Nanortalimmilu 

taakkualu nunaqarfiini 2013-mi sanaartugassanik qassinik aningaasartalinnik 

pilersaarusiortoqarpa? 

 

AKISSUT 

Siullermik illoqarfiup aqqa allanneqartassaaq, suliassatut pilersaarutigineqartumik 

malitseqartinneqarluni. 

Upernavik, ineqarnermut suliassaqarfimmi suliaqartoqarnissaanik 

pilersaaruteqartoqanngilaq. 

Qaanaaq, ineqarnermut suliassaqarfimmi suliaqartoqarnissaanik 

pilersaaruteqartoqanngilaq. 

Kangaatsiaq, ineqarnermut suliassaqarfimmi suliaqartoqarnissaanik 

pilersaaruteqartoqanngilaq. 

Qeqertarsuaq, ineqarnermut suliassaqarfimmi suliaqartoqarnissaanik 

pilersaaruteqartoqanngilaq. 

Uummannaq, ineqarnermut suliassaqarfimmi suliaqartoqarnissaanik 

pilersaaruteqartoqanngilaq. 

Tasiilaq, ineqarnermut suliassaqarfimmi nutaanik sanaartornissamik 

pilersaaruteqartoqanngilaq, kisiannili iluarsaassinissanik pilersaaruteqartoqarpoq. 

Ittoqqortoormiut, ineqarnermut suliassaqarfimmi suliaqartoqarnissaanik 

pilersaaruteqartoqanngilaq. 

Maniitsoq, ineqarnermi nutaanik sanaartornissamik pilersaaruteqartoqanngilaq, kisiannili 

iluarsaassinissanik pilersaaruteqartoqarpoq. 

Narsaq, ineqarnermut suliassaqarfimmi illumik passussivimmik sanasoqarnissaa 

pilersaaruteqartoqarpoq. 

Paamiut, ineqarnermut suliassaqarfimmi nutaanik sanaartornissamik 

pilersaaruteqartoqanngilaq, kisiannili isaterinissanik pilersaaruteqartoqarpoq. 

Nanortalik, ineqarnermut suliassaqarfimmi suliaqartoqarnissaanik 

pilersaaruteqartoqanngilaq. Ilaqutariinnut illut suliariumannittussarsiuunneqarnerat 

sananissamut akit qaffasippallaarnerat pissutigalugu unitsinneqaqqammerpoq. 

 

2. Illoqarfinni pineqartuni taakkualu nunaqarfiini 2014-mut 2015-mullu aningaasat 

qassit sanaartugassanut  immikkoortinneqarpat? 

 

AKISSUT 

Apeqqut maannakkorpiaq akineqarsinnaanngilaq, 2013-imut aningaasanut inatsisissatut 
siunnersuummut isumaqatiginninniarnerpiaat suli ingerlammata. 

 

3. 2013-mi illoqarfiit pineqartut nunaqarfiini illuliassat qassit pilersaarutigineqarpat 

2014-mut 2015-mullu  aningaasartaat ilanngullugit? 

 

AKISSUT 
AIS 2013-imi kontop pingaarnerup 87.00.88 pingajussaanneerneqarnissaanut ilaatigut 

illoqarfimmi illup nutaap, Illorput 2100-p sananeqarnissaanut matussutissatut 17,7 mio. 

koruunit immikkoortinneqarput. 

 

Inussiarnersumik inuulluaqqusilluta 

 

 

Jens B. Frederiksen 


